
Da Hansi is no kloa,
doch d`Muatta hat scho z`toa,
da Bua is a kloana Gankerl,
flink, odraht wia a Sparifankerl.
Wia er lacht und herzt,
wenn da Papa mit eahm scherzt!

Als Kind da Hansi genau betracht
wia und was da Papa macht.
Da Papa is von Anfang an
ganz wichtig für den kloana Mann.

De Zeit vergeht, so fuchzen Jahr,
da is`mit dem liab sein gar.
Als Jugendlicher sehgt er rot,
kimmt vom Vater a Verbot.

Mit zwanzig Jahr und drüber, schaut er
überlegn zum Vater nüber,
zum guatn Rat kimmt glei de Red:
„Geh Papa, des verstehst du net!“

San vierzig Jahr vorbei,
nimmt se da Bua öfter dawei
und fragt: „Papa wieso, warum?“
Da Vata is ja net dumm.

Jagen no mehr Jahr ins Land
hat da Hans ganz klar erkannt, 
Erfahrung is a großer Wert,
hätt i öfter aufn Papa ghört.
Er möchte eahm so viel sagn,
doch jetzt kann er nimmer fragen!


